
ᐊᑯᓂᐅᓂᕐᓴᖅ 49 ᐊᒡᕌᒍᓂᒃ ᐊᑯᕐᖓᓂ 1960 ᐊᒻᒪᓗ 2008, ᑲᑎᑦᑐᒋᑦ ᑮᓇᐅᔾᔭᑦᓴᕈᑕᐅᓪᓗᑎᒃ ᓄᓈᕐᑕᑦ 
ᐱᖓᓲᔪᕐᑐᓂᒃ ᐊᑕᐅᓯᕐᓃᖖᒑᕐᕕᐅᔪᓂᒃ ᐃᖃᓗᒃᑑᑦᑎᐊᖅᒥ ᕿᑎᖓᓃᒍᑎᖃᕐᒪᑕ 40,900ᓂᒃ ᑭᓗᒡᒍᕌᒻᔅ 
ᐃᒡᕋᕖᕐᓯᒪᒐᑎᒃ ᐊᒡᕌᒍᒥ ᐱᑕᖃᕐᑐᓂ ᑲᑎᑦᑐᒋᑦ ᓄᓈᕐᑕᑦ ᑕᒫᓂ ᐃᒪᐃᓪᓗᐊᕐᑐᑎᒃ 2,004,062 ᑭᓗᒡᒍᕌᒻᔅ 
ᐃᒡᕋᕖᔭᕐᓯᒪᒐᑎᒃ.  ᓂᕿᑦᓴᐅᓗᒋᑦ ᐊᖑᓇᓱᒃᑕᑦ ᖃᐅᔨᒪᓇᙱᑦᑐᑦ ᑭᓯᐊᓂ ᒥᒃᓴᐅᓴᒃᑕᐅᒪᔪᑦ ᐊᒡᕙᓪᓗᐊᖏᓐᓂᒃ 
ᑮᓇᐅᔾᔭᑦᓴᕈᑕᐅᓗᑎᒃ ᐊᖑᓇᓱᒃᑕᑦ.  ᐊᑕᐅᓯᕐᓃᖖᒑᕐᕕᐅᔪᑦ ᐊᖑᓇᓱᒃᑕᐅᓗᐊᕐᐸᓕᕐᑐᑦ ᑕᐃᑲᓂ ᐃᖃᓪᓗᒃ ᕼᐊᓗᕕᒃ, 
Lauchlan, ᔭᐃᑯ ᐊᒻᒪᓗ ᐱᓕᕐᔪᐊᖅ ᑰᓐᓂᒃ.  ᐊᑦᑐᐃᓂᖏᑦ ᐃᖃᓗᒃᑑᑦᑎᐊᖅᒥ ᐃᖃᓗᓐᓂᐊᒐᕐᓂᒃ ᑖᒃᑯᓇᓂ 
ᐊᑕᐅᓯᕐᓃᖖᒑᕐᕕᐅᔪᓂ ᕿᒥᒡᕈᔭᐅᓚᐅᕐᑐᑦ ᐅᑯᓇᓂ ᐅᓂᒃᑳᓂ.  ᐱᑕᖃᙱᓐᓂᖓ ᒥᑭᓂᕐᓴᐅᓕᕆᐊᖏᑕ ᐊᖏᓂᖏᑦ 
ᐊᒻᒪᓗ ᐊᒡᕌᒍᖏᑦ ᐊᒻᒪᓗ ᑭᖑᓕᕇᒥᒃ ᓱᒡᕋᑕᙱᓐᓂᖏᑦ ᓴᙱᔪᒥᒃ ᐊᒡᕌᒍᖃᑎᒌᑦ ᓇᓗᓇᐃᔭᕐᑕᐅᓂᖏᑦ 
ᖃᐅᔨᓇᓚᐅᕐᑐᖅ ᑕᒪᓐᓇᑦᑕᐅᖅ ᓇᓗᓇᙱᑦᑐᒥᒃ ᐊᒥᓱᕈᕐᐸᓪᓕᕐᓂᖏᑦ ᐱᕈᕐᐸᓪᓕᐊᓂᖏᑕ ᖃᐅᔨᒪᓇᕐᑐᒥᒃ ᑖᒃᑯᐊ 
ᐃᖃᓗᓐᓂᐊᕐᑕᐅᓂᖏᓐᓂᒃ.  ᑕᐃᒪ ᐱᔭᕇᕈᑕᐅᕗᖅ ᑖᒃᑯᐊ ᓄᓇᒥ ᐊᑕᐅᓯᕐᓃᖖᒑᕐᑐᑦ ᐊᖑᓇᓱᒃᑕᐅᕙᒋᐊᖏᑦ ᓇᓛᒍᑦ 
ᐅᕝᕙᓘᓐᓃᑦ ᐃᓄᐃᓴᓐᓂᕐᓴᓂ ᐱᔭᐅᖑᓐᓇᕐᑐᑦ ᓄᖒᑦᓯᕙᓪᓕᐊᖏᓪᓗᓂ.  ᐊᑕᐅᓯᖅ ᐊᔾᔨᐅᖏᑦᑐᖅ ᐅᖃᕐᑕᖅ ᐅᕙᓂ 
Ellice ᑰᒻᒥ ᐃᖃᓗᓐᓂᐊᒐᑦ ᑕᐃᑲᙵᑦ ᖃᐅᔨᓴᕋᑦᓴᑦ ᐃᖃᓗᒃᐲᑦ ᐊᓚᒃᑲᐃᒻᒪᑕ ᐃᓄᐃᓴᓪᓕᕙᓪᓕᐊᒋᐊᖏᑦ ᐊᒡᕌᒍᖏᑦ, 
ᐅᖁᒪᐃᓪᓕᕙᓪᓕᐊᓪᓗᑎᒃ ᐊᒻᒪᓗ ᑎᒥᖏᑦ ᐊᒻᒪᓗ ᓱᑲᑦᑐᒥᒃ ᐱᕈᕐᐸᓪᓕᐊᖏᒋᐊᖏᑦ ᓯᕗᓪᓕᕐᓂ ᑕᓪᓕᒪᓂᒃ ᖁᓕᓄᑦ 
ᐊᒡᕌᒍᓂ ᐃᓅᓕᕐᑐᑎᒃ ᐃᓱᒪᒋᓗᒋᑦ ᐃᖃᓗᒃᐲᑦ ᐊᓯᖏᓐᓂ ᐊᑕᐅᓯᕐᓃᖔᕐᑐᑦ ᖃᓄᐃᓕᖓᓂᖏᑦ.  ᑖᒃᑯᐊ 
ᐃᖃᓗᓐᓂᐊᒐᑦ ᐃᓱᒪᒋᔭᑦ ᐅᓗᕆᐊᓇᕐᑐᒦᒐᓚᒋᐊᖏᑦ ᐃᓚᖖᒑᔭᐅᓗᐊᕈᑎᒃ; ᑭᓯᐊᓂ ᑕᒫᓂ ᐃᖃᓗᓐᓂᐊᕐᓯᒪᙱᑦᑐᑦ 
ᑕᐃᒪᙵᑦ 1999.  ᐱᕙᓪᓕᐊᔭᐅᓂᖏᑦ ᐅᔾᔨᑐᑦᓯᐊᕐᓗᓂ ᑲᒪᒍᓯᐅᔪᑦ ᐆᑦᑐᖃᐅᑏᑦ ᐊᐅᓚᑦᓯᓂᕐᒧᑦ ᐃᖃᓗᒃᑑᑦᑎᐊᖅᒥ 
ᐃᖃᓗᒃᐱᓐᓂᒃ ᐱᔭᕆᐊᑐᓂᐊᕐᑐᖅ ᐅᐱᓐᓇᖃᓂ ᐊᑕᔪᑦ ᐊᖏᓂᖏᓐᓄᑦ, ᐊᒡᕌᒍᖏᓐᓄᑦ ᐊᒻᒪᓗ ᐱᕈᕇᕐᓯᒪᓂᖏᓐᓄᑦ 
ᓇᓗᓇᕐᒪᑕ ᐊᒻᒪᓗ ᐱᑕᖃᙱᒻᒪᑦ ᑐᓴᕋᑦᓴᓂᒃ ᖃᑦᓯᐅᒻᒪᖔᑕ ᐊᒻᒪᓗ ᐊᑕᐅᓯᕐᓃᖔᕐᑐᑦ ᖃᓄᐃᓕᖓᒻᒪᖔᑕ 
ᐃᓚᒌᓐᓂᖏᑦ.  ᑎᑭᙱᓐᓂᖓᓂ ᐱᔭᑦ ᐱᒐᓱᐊᕐᑐᓂ ᓈᓴᐅᑏᑦ ᓄᐊᑕᐅᓂᖏᑕ ᑕᐃᒫᒃ ᐃᖃᓗᓐᓂᐊᓂᕐᒧᑦ, 
ᐊᔪᕐᓇᓚᖓᔪᖅ ᒥᒃᓴᐅᓴᒐᓱᐊᕐᓗᒋᑦ ᐃᖃᓗᒃᐲᑦ ᖃᓄᐃᓪᓗᐊᕐᓂᖏᑦ ᐊᑐᕐᓗᒋᑦ ᓄᑖᖑᓂᕐᐹᑦ ᐃᖃᓗᓐᓂᐊᒐᕐᓂᒃ 
ᖃᐅᔨᓴᕐᑎᒻᒪᕆᓐᓄᑦ ᐆᑦᑐᕋᐅᑏᑦ. 

ᓯᕗᓂᑦᑎᓐᓂ ᐱᓕᕆᐊᖅ ᑕᑯᓐᓇᕆᐊᓕᒃ ᐊᓯᒃᑲᓐᓂᖏᓐᓂ ᓴᐳᑎᓂ ᓈᓴᐃᓗᓂ ᖃᐅᔨᒐᓱᐊᕐᓗᒋᑦ ᒪᔪᕐᐸᓪᓕᐊᔪᑦ 
ᐊᖏᓂᖏᑦ ᖃᐅᔨᒪᓇᕐᑐᒥᒃ ᓱᒡᕋᑦᓯᒪᙱᒻᒪᖔᑕ ᐊᒻᒪᓗ ᑕᐃᒪ ᐃᓚᙵᐃᔭᕈᑏᑦ ᐊᔾᔨᒌᖏᓐᓇᕐᑐᑎᒃ ᐊᑯᓂᐅᓂᓕᒻᒥ 
ᐊᓂᒍᕐᑐᓂ 15 ᐊᒡᕌᒍᓂ.  ᐊᑐᓕᖁᔭᐅᕗᖅ ᖃᐅᔨᓴᕐᓂᖅ ᓯᕗᒧᑉᐸᓪᓕᐊᓗᓂ ᐋᕿᒐᓱᐊᕐᓗᒋᑦ ᓱᓕᓂᕐᓴᒥᒃ ᐱᑕᕐᑐᑦ 
ᖃᓄᐃᓕᖓᓂᖏᑦ ᑕᒫᓂ ᐊᒻᒪᓗ ᐃᑲᔪᕐᓂᖏᑦ ᐃᓱᒪᒍᑎᐅᔪᑦ ᐱᑕᖃᕐᑐᑦ ᐊᔾᔨᒌᙱᑦᑐᓂᒃ ᐊᑕᐅᓯᕐᓃᖔᕐᓂᖏᑦ 
ᐃᖃᓗᓐᓂᐊᒐᐃᑦ.  ᑕᒪᓐᓇ ᑎᑭᙱᓐᓂᖓᓂ, ᐱᔭᕆᐊᑐᒻᒪᑦ ᖃᐅᔨᖓᓱᐊᕐᓂᖅ ᖃᑦᓯᑦ ᐱᑕᖃᕐᑐᑦ 
ᐊᖑᓇᓱᒃᑕᐅᕙᒻᒪᖔᑕ ᐊᒻᒪᓗ ᖃᓄᑎᒋ.  ᓄᖒᑦᓯᕙᓪᓕᐊᖏᓪᓗᓂ ᐊᒥᓱᕈᕆᐊᕐᐸᑕ ᐱᔭᑦᓴᑦ ᐆᑦᑐᕐᑕᐅᒍᓐᓇᕐᑐᑦ ᑮᑕ 
ᐊᒻᒪᓗ ᐱᓗᐊᑦᑕᐃᓕᓂᕐᒧᑦ ᐊᒥᓱᕈᕆᐊᕈᑎᒃᑯᑦ ᑭᖑᕐᖓᒍᑦ ᖃᐅᔨᓴᕐᑕᐅᓂᖏᑕ ᖃᐅᔨᒪᒐᓱᐊᕈᑏᑦ ᓈᓴᐅᑏᑦ ᐊᒻᒪᓗ 
ᑭᐅᔾᔪᑏᑦ ᐃᖃᓗᓐᓂᐊᕐᑎᓂᒃ.  ᑕᒪᓐᓇ ᑲᒪᒍᓯᐅᔪᖅ, ᑕᐃᔭᖅ ‘ᐊᑐᓕᕈᓐᓇᕐᑐᑦ ᐊᐅᓚᑦᓯᖃᑎᒌᒍᑏᑦ’, ᐃᓱᒪᒋᔭᐅᒋᐊᓕᒃ 
ᐊᓯᐊᒎᕈᑕᐅᒍᓐᓇᕆᐊᖓ ᑲᒪᒍᓯᐅᔪᖅ ᐊᐅᓚᑦᓯᓗᓂ ᑖᒃᑯᓂᖓ ᐃᖃᓗᓐᓂᐊᒐᕐᓂᒃ. 

ᐊᑐᓕᖁᔭᐅᕗᖅ ᐃᒫᒃ 1) ᑭᖑᓕᕇᓂᒃ ᓴᐳᑎᓂ ᓈᓴᐅᓃᑦ ᑲᒪᒋᔭᐅᓗᑎᒃ ᐱᑕᖃᕐᑎᓪᓗᒋᑦ ᒥᒃᓴᐅᓴᒍᑏᑦ 
ᐊᑕᐅᓯᕐᓃᖔᕐᑐᑦ ᖃᓄᐃᓪᓗᐊᕐᓂᖏᓐᓂᒃ ᐊᒻᒪᓗ ᖃᐅᔨᓴᕐᓗᒋᑦ ᐊᒡᕌᒍᒥ ᐊᔾᔨᒌᙱᒍᑎᖏᑦ, 2) ᐊᒡᕌᒍᑕᒫᑦ ᐊᒻᒪᓗ 
ᓇᒦᓐᓂᖓᓂᒃ ᓇᓗᓇᐃᕐᓗᒍ ᖃᐅᔨᓴᕐᓂᖅ ᓂᕿᑦᓴᐅᓗᑎᒃ ᐊᖑᓇᓱᒃᑕᓂᒃ ᑲᒪᒋᔭᐅᓗᓂ, 3) ᐱᔾᔪᑕᐅᔪᑦ 
ᖃᓄᐃᓕᖓᓂᖏᑕ ᐊᔾᔨᒌᙱᓐᓂᖏᓐᓄᑦ ᖃᐅᔨᒐᓱᐊᕐᑕᐅᓗᓂ ᐊᐅᓪᓚᖃᑦᑕᑲᓐᓂᕐᓗᓂ ᖃᐅᔨᓴᕐᓂᒃᑯᑦ ᐊᒻᒪᓘᓐᓃᑦ 
ᐆᑦᑐᕋᐅᑎᒃᑯᑦ, 4) ᐱᕈᕐᑐᓂᒃ ᖃᐅᔨᓴᕋᑦᓴᓂᓐᓂᖅ ᐊᖏᓪᓕᒋᐊᕐᑕᐅᓗᓂ ᐱᒐᓱᐊᕐᓗᒋᑦ ᐊᖏᓂᕐᓴᑦ ᖃᐅᔨᓴᕋᑦᓴᑦ, 5) 
ᖃᐅᔨᓴᕐᓗᒍ ᐱᔾᔪᑎᖏᑦ ᓯᓚᐅᑉ ᐊᒥᓱᕈᕐᐸᓪᓕᐊᓂᖏᑕ ᑎᓱᒍᓐᓇᖏᑦᑐᑦ ᐃᖃᓗᒃᐲᑦ ᑕᓯᕐᓂ, 6) ᓄᑖᖑᓂᕐᐹᑦ 
ᓯᕗᒧᑉᐸᓪᓕᐊᒍᑏᑦ ᓇᑭᖖᒑᕐᒪᖔᑕ ᐆᑦᑐᕋᐅᑎᓄᑦ, ᓇᓗᓇᐃᕐᓯᔪᑦ ᐊᔾᔨᒌᙱᒍᑎᖏᓐᓂᒃ ᐊᑕᐅᓯᕐᓃᖔᕐᑐᑦ ᓇᒥ 
ᑲᑐᑎᑦᑕᕐᒪᖔᑕ ᐊᑕᐅᓯᕐᓃᖔᕐᑐᓄᑦ ᐃᑲᓗᒃᐱᓐᓂᐊᒐᕐᓄᑦ, ᐃᓚᒋᓕᐅᔾᔭᐅᓗᑎᒃ ᕿᒥᒡᕈᒍᑎᓄᑦ ᑖᒃᑯᓂᖓ 
ᐃᖃᓗᓐᓂᐊᒐᕐᓂᒃ, 7) ᐊᔪᕐᓇᕋᔭᙱᒻᒪᖔᑦ ᐊᑐᕐᓗᓂ ᐊᒥᓲᓗᐊᕈᑎᓂᒃ ᐆᒪᔪᕋᓴᓐᓄᑦ ᐆᑦᑐᕋᐅᑎᓂᒃ ᒥᒃᓴᐅᓴᓪᓗᒋᑦ 
ᖃᐅᔨᒋᐊᕐᕖᑦ ᐅᔾᔨᑐᑦᓯᐊᕐᓗᓂ ᑲᒪᒍᓯᐅᔪᒥᒃ ᐆᑦᑐᕋᐅᒻᒥᒃ ᖃᐅᔨᓴᕐᑕᐅᓗᓂ, ᐊᒻᒪᓗ 8) ᖃᐅᔨᓴᕐᓗᒋᑦ ᐊᒡᕌᒍᑕᒫᑦ 
ᐊᒻᒪᓗ ᐃᓂᖓᓂᒃ-ᓂᕈᐊᕐᑐᓂ ᐃᖃᓗᓐᓂᐊᕐᓂᖅ. 

 


